Kennitala:

2., 3. og 4. mgr. 52. gr. laga um almannatryggingar nr. 100/2007:

“Umsækjanda og bótaþega er skylt að veita Tryggingastofnun ... allar nauðsynlegar upplýsingar til þess að hægt sé að taka ákvörðun um bótarétt, fjárhæð og greiðslu bóta og endurskoðun þeirra. Einnig er maka umsækjanda eða bótaþega skylt að veita upplýsingar um sig ef þær kunna að hafa áhrif á fjárhæð bóta. Tryggingastofnun ... er heimilt, að fengnu skriflegu samþykki umsækjanda, að afla nauðsynlegra upplýsinga um tekjur umsækjanda og bótaþega hjá skattyfirvöldum, greiðslur til umsækjanda og bótaþega hjá lífeyrissjóðum, hjá Atvinnuleysistryggingasjóði, Vinnumálastofnun og hjá sambærilegum stofnunum erlendis þegar það á við með rafrænum hætti eða á annan hátt.... Þegar um hjón er að ræða er Tryggingastofnun ... heimilt, að fengnu skriflegu samþykki beggja, að afla upplýsinga um tekjur maka og greiðslur til hans hjá framangreindum aðilum ef þær gætu haft áhrif á fjárhæð bóta. Við meðferð persónuupplýsinga sem aflað er á þennan hátt skal þess gætt að uppfyllt séu skilyrði laga um persónuvernd og meðferð persónuupplýsinga. Telji umsækjandi, bótaþegi eða maki upplýsingar frá þessum aðilum ekki réttar skal hann leggja fram gögn því til staðfestingar. Umsækjanda og bótaþega er skylt að tilkynna Tryggingastofnun ... um breytingar á tekjum sem verða á yfirstandandi tekjuári. Ef gefnar eru rangar upplýsingar skal beita ákvæðum 55. gr.


Ef ekki reynist unnt að taka ákvörðun um bótarétt, fjárhæð og greiðslu bóta og endurskoðun þeirra vegna skorts á nauðsynlegum upplýsingum sem rekja má til umsækjanda, bótaþega eða maka hans er Tryggingastofnun ... heimilt að fresta ákvörðun og greiðslu bóta þar til úr því er bætt. Tryggingastofnun ... skal tafarlaust gera viðkomandi viðvart ef til frestunar kemur og skora á hann að veita nauðsynlegar upplýsingar.


Starfsfólk Tryggingastofnunar og umboðsmenn hennar ... skulu kynna sér til hlítar aðstæður umsækjenda og bótaþega og gera þeim grein fyrir ýtrasta rétti þeirra samkvæmt lögum þessum, reglugerðum settum á grundvelli laganna og starfsreglum stofnunarinnar. Starfsfólki Tryggingastofnunar og umboða hennar ... er skylt að gæta þagmælsku um atriði er það fær vitneskju um í starfi sínu og leynt skulu fara samkvæmt lögum, fyrirmælum yfirmanns eða eðli máls. Þagnarskylda helst þótt látið sé af starfi.”

Heimild til upplýsingaöflunar

Með undirritun minni hér að neðan heimila ég Tryggingastofnun ríkisins og umboðsmönnum stofnunarinnar að afla upplýsinga um tekjur mínar hjá skattyfirvöldum, lífeyrissjóðum, Atvinnuleysistryggingasjóði, Vinnumálastofnun og sambærilegum stofnunum erlendis. Heimildin nær til þeirrar upplýsingaöflunar sem nauðsynleg er til að hægt sé að taka ákvörðun um bótarétt minn og/eða maka, fjárhæð og greiðslu bóta og endurskoðun þeirra.

Heimild þessi nær til útreiknings og endurskoðunar tekjutengdra bótaflokka sem réttur er til í dag eða kann að verða síðar. Heimildin gildir þar til hún er afturkölluð með skriflegum hætti eða aðstæður gera hana óvirka*.

____________________________

Staður og dagsetning

____________________________

          ____________________________

         Undirritun greiðsluþega         


            Undirritun maka 

*Heimildin fellur niður við slit á sambúð, skilnað að borði og sæng eða lögskilnað. Þó hefur Tryggingastofnun heimild til að styðjast við tekjur maka til útreiknings fram að næsta uppgjöri bóta eftir skilnað eða sambúðarslit. 

Maki getur afturkallað heimildina með skriflegri yfirlýsingu þess efnis. Afturköllunin tekur gildi frá þeim tíma sem hún berst Tryggingastofnun ríkisins eða umboði hennar.

